
Muwakati wautawala umwe Umu Sauli.  Majeshi 

mapilisteu vand²da natenda ingôondo ku Shilaeli.  

Goliashi avele nangangonda wamapilisteu.  Goliashi 

avele munu nkumene.  Kulepa kwake kuvele 

kwadimetulu nnatu.  Dyuti dyake dishinaidopa 

namene.  Shijulu shake shashitali, mmipanji ashivika 

vikopa vyavitali na nkushi washitali. 

Goliashi akavakugwila majeshi a ku Shilaeli 

aashidoni:  ñMwashani mwenu munkulipanga 

shipinga shavanu voe?ò   

4 



5 

Akakugwa kavili: ñTuke twangangole mwaa au 

pakati pavanu vavili.  Ntandole munu jumo wenu 

pakulota abyanange namu nangu.  Munu wenu 

akangubyaa tunava vatumwavenu.  

Ngupalakadyedya munu pakulota twambanile.ò 

Umu Sauli akaigwa.  Nae pamo na majeshi lake 

vakajopa.  Vanao vakantukutanga Goliashi.  Goliashi 

andítenda dao kwamaduva alubaini.  Goliashi 

ashinatukana shilo na mui, lyamba na lyulo.  Nae 

ashinalyamini namene.  Ashinavatishanga majeshi uti 

a ku Shilaeli. 



Daudi ave shiwango pakati pavana vamwe Yese.  

Tatake akantuma Daudi akavalole vakuluvake.  

Akavaingôe shakulya vakuluvake kwingôondo.  

Tatamunu áshilota amanye kenga vapali vangumi. 

Daudi andíwika akavakodya vakuluvake.  Vanao 

vakamwaulila Daudi: ñApali munu jumo walina 

Goliashi.  Nae ankutukana namene.ò  

Pavashitanglola dao, Goliashi akaumilila.  

Andítunduvanga kutukana.  Daudi akaigwa na 

ikanyatila namene. 

Majeshi vakamudya Daudi: ñUnimwona munu 

atutukana wetu?  Umu Sauli andilivikila kumupa 

dinudyo.  Munu álota kummyaa Goliashi.  

Anannomba mwanagwe.ò  Daudi akashidoni: 

ñNyani munu aju?  Atukana majeshi la Nnungu 

mumi?ò 



Eliyabu ave nkulugwe ntandi umwe Daudi.  Nae 

akashidoni: ñMwashani undida akuno?  Daudi 

wena kukaja, wena ukashunge dingandolo.  

Ingôondo vene majeshi hainava shinu 

yavadyoko.ò 

10 



Majeshi van²mwigwa Daudi audya: ñNyamani 

shalota kumya umu.  Kumupa álota kummyaa 

Goliashi?ò  Daudi ashilota atende ingôondo namu 

Goliashi.  Majeshi vakamwaulila Sauli.  Nae 

akanshema Daudi. 

Daudi akamwaulila Umu Sauli:  ñHaunanjope 

Goliashi.ò  Sauli ashona kenga Daudi 

ankulivikanga.  Daudi akatangola kavili: 

ñNangu nditenda ingôondo na ntumi.  Nnungu 

akangwingôa kutema.  Nditenda ingôondo na 

nkule nikammyaa.  Kamana vanao 

vandívakamula vangandolo vàngu.  Vashilota 

kuvamamena.  Nnungu anínguposha pakati pa 

ntumi na nkule.  Ananguposha yadao pamwe 

Goliashi.  Kamana nae apwatana na majeshi la 

Nnungu washingumi.ò  Sauli akamwaulila 

Daudi: ñWena na Nnungu.ò 

Sauli andívanao likulupililo lyakutema Daudi.  Nae 

ashinalota ampwashele Daudi.  Akamwingôa vinu 

vyaingôondo vyakwidopa namene. 

Daudi haulwíle na atwete.  Nae akauka 

kwingôondo.  Daudi anyakete majanga mwanu.  

Avikile mulipeta lyake lidikidiki.  Nae atumidile 

majanga na mpila wavyuni. 

